
GROUNDBREAKING DI MEGA PROYEKTO KOMERSIAL NA JAN
NOORDUYNWEG

Willemstad - Den un ambiente ameno huntu ku koleganan, prensa i empresarionan,
Minister Balborda huntu ku Domeinbeheer a inisia e proyekto di desaroyo di Jan
Noorduynweg.

Den kombinashon di esfuerso entre sektor priva i esun publiko, ta realisando un mega
proyekto komersial riba un drea di tereno na Jan Noorduynweg. E proyekto aki lo ta
karakterisé pa diferente aspekto tiniko ku e lo tin.

Na afia 2007 a kuminsd ku plannan di preparashon pa por desaroyé e drea entre e zona di
Burgerking te ku Caribbean Motors Mitsubishi. E intenshon ta pa halsa e kalidat di e drea i
hasié atraktivo den tur sentido pa tantu e komersiante i tambe pa komunidat ku lo bai hasi
uso di e drea.

Algun ehempel di inovashonnan ku ta inklui den e plan ta un ruta di paseo pa e peaton
manera un bulevar ku ta konektd tur e establesimentunan ku otro i kaminda bo por hasi bo
kompra i alabes rekrea. Tambe lo inklui establesimentunan di entre otro horeca den e mega
proyekto aki.

Kompanianan ku ta invertiendo den e desaroyo aki , Kooyman, La Curacao i Prestige Ford.

Finansiamentu lo ta unu komparti; Gobiernu lo kubri parsialmente e gastunan di
infrastruktura i e respektivo komersiantenan lo soru pa konstrukshon di nan establesimentu.

E 4rea disponibel pa desaroya ta 4,5 ha ku ta propiedat di gobiérnu, di kual:
¢ 2ha. lo ta disponibel pa e desaroyo di e edifisionan,
¢ 2,5 ha. ta bira parti di e infrastruktura, inkluyendo un zona pa stashona mas o ménos
664 outo.

Durante henter e trayekto di ehekushon, Domeinbeheer tin e kordinashon general i ta traha
konhuntamente ku instansianan manera ROP, OW i otronan. Di e forma aki, Minister
Balborda, representd pa su servisionan OW, ROP, i Domeinbeheer, ta sigui hasi su maksimo
esfuerso pa brinda e oportunidat na komersio pa hasi invershon pa un kresementu
ekonémiko i tambe pa krea mas kupo di trabou.

